
Киириитэ
  Омук бэйэтэ киэн туттардаах, дьоңңо кэпсиирдээх буолар.

Биhиги, сахалар, оннук киэн туттарбыт – олонхо. Олонхо – норуот тылынан уус – уран айымнньытын чыпчаала. Киhи олонхону аахта5ына кэрэтик саңарарга, олонхо тылын өйдөөтө5үнэ, мындырдаан толкуйдуурга, ис хоhоонун биллэ5инэ, сөптөөхтүк дьаhанан олорорго үөрэнэр.

2005 сыллаахха ЮНЕСКО олонхону киhи аймах чулуу айымнньытынан билиммитэ. 
Актуальнаhа:   

· Олонхону үөрэтии уонна үйэтитии билинни кэм соруга.
Сүрүн сыала соруга:  

· Олонхо5о интэриэhи  үрдэтии.
Онон саха олонхото аартык аайа аата ааттанар, то5ой аайы сура5а иhиллэр буолла.Сахаларга түөрт биллэр олонхо баар: «Дьыырай Бэргэн», «Эр со5отох», «Ньургун Боотур», «Кыыс Дэбилийэ».

           Олонхо5о үөhээ дойдуга айыылар, орто дойдуга дьоннор, аллараа дойдуга абааhылар тустарынан кэпсэнэр. Олонхо бэрт былыр үөскээбит, ол иhин «үhү» диибит. Олонхону олонхоhут толорор.

           Эппиппит курдук олонхо дойдута үс дойдуга арахсар.
1. Сурун чааhа.
    Олонхо5о сүрүн аллараа дойду абааhы бухатыыра орто дойдуттан эдэр кыыhы уоран ылар, ону эдэр орто дойду бухатыыра быhыы барар. Киниэхэ  үөhээ дойду олохтоохторо, айыылар көмөлөhөллөр.
1.1. Υөhээ дойду
                               Алдьархайдаах аллараа дойду

                                         Аңаарыйар адьыр5аларын кытта

                               Аалыhан-анньыhан үөскээбит,

                               Υлүскэннээх Υөhээ дойду

                               Υөрбэйэр үтүөлэрин кытта

                               Υтүрүссэн-үөлсэн үөскээбит,

                               Ар5аhыттан тэhииннээх

                               Айыы-хаан аймахтара…
 Былыыр-былыр күлэр күөх салгыннаах, үрүн илгэ үктэллээх,   Үкэр куйаас тыыннаах күндүл күнүс дойду бара эбтэ үhү. Υөhээ дойдуга үс киис кыыл тириититтэн тигиллибит үрдүк Нуо5ай бэргэhэлээх үүт-ас бэйэлээх Υрүн Аар тойон олорор уонна кини хоойго сытар холоонноох до5оро Адьына Сиэр   Хотун диэн баар.
  Кинилэр то5ус улуу ойууттардаах, а5ыс айыы намыhын уда5аттардаах, атын угус аймах-билэ дьонноох эбиттэр. Бу бары Υөhээ дойдуга Υөhээ дойду олохтоохторо буолаллар.

1.2. Орто дойду
                                      Былыргы үйэ5э
                                      Ойуу бичик уор5алаах,

                                      Киирэр – тахсар күннээх,

                                      Кэрэ быйан кэскиллээх

                                      Кэтит аан ийэ дойду

                                      Сириэдийэн үөскээбит.
Турар хайа тулалаах, киэн сыhыы киэргэллээх, от үрэх оhуордаах, уолан кө5үрээбэт ыраас сүлүүдэ уулаах, охтон бараммат уhун дьыл5ан мастаах, киирэр, тахсар күннээх, кэрэ-быйан кэскиллээх, кэлэн кэхтэр киhилээх, үөскээн өлөр сүөhүлээх, ороhуолаах уулаах, одун бай5ал олбохтоох, кытара умайар саталаах, кыhыл кумах кырдайдаах, күөх от кырыстаах, ара5ас илгэ айылгылаах, анаат – мунаат анарыйар алыс киэн алаастардаах орто туру дойду оноhуллубута эбитэ үhү.
                                    Υс саха

                                    Υөскүүр үөрүүтэ буолбут,
                                    Түөрт саха

                                    Төрүүр төлкөтө олорбут,
                                    Ураанхай буолан

                                    Уhаан - тэнийэн барар

                                    Уураахпыт ууруллубут эбит,

                                               Киhи буолан кэнээн барар

                                     Кэскилбит кичэллибит эбит…
Орто курбуу Туру дойдуга Одун хаан оноhуутунан, Υөhээ Υрүн Аар дойдутуттан үтүмэхтэнэн түhэн Υс саха Киhи үөскээбит.
Сайдалыкы эбэ5э ураанхай Саха барахсан а5алаатар а5ата Саха Саарын Тойон, ийэлээтэр ийэтэ Сабыйа Баай Хотун олорбуттар.

               Саха Саарын Тойон, Сабыйа Баай Хотун со5отох уоллаахтар. Кини аата – күүстээх – уохтаах Күөнэ ко5оччор аттаах Күн Дьирибинэ бухатыыр.

               Кинини кытта бииргэ то5ус былас суhуохтаах, тунал5аннаах 

ньуурдаах Туйаарыма Куо барахсан кэрэ дьүhүннээх, үтүө санаалаах буола улааппыт.

1.3. Аллараа Дойду
                       Со5уруу соххор холорук халлаан

                                 Содуомнаах соллоң мэнэгэй бииhин уустара

                       Улуутуйар Улуу Суорун тойон а5алаах,

                       Уораан-аараан Хотун Куохтуйа ийэлээх, 
                       Уолугунан айахтаах

                       Уо5ан хаан биистэрэ…

                       Алдьархайдаах аллараа дойду

                       Арба5астаах Арсан Дуолай а5алаах,

                       Ада5алаах Ала буурай ийэлээх

                       Аңааттар Аан Дьааhын аймахтара

                       О5оруктаах о5олоро…
Силлиэ түспүт, холурук ытыллыбыт, барбатах балык миинин 

курдук барык – сарык халлааннаах, буспатах мунду миинин курдук

борук – сорук дойду бара эбитэ үhү.

                              Бу дойдуга сирэйин ортотугар сиикэй эт бэргэ харахтаах, 

муруннаах, абыр-табыр ардьаа тиистээх адьарай уола анаардастыы 

аатыран олорбут.

          Кини балта түптэ кутурук, тутум тэллэх, дэгиэ тынырах кыыс 

о5о Кыскыйдаан Куо уонна абааhы бухатыыра Уот Уhутаакы Аллараа дойдуга олороллор.

Түмүк
         Манна Υөhээ дойду диэн – Халлаан,
        Орто дойду диэн – сири халлааны холбуур салгын,

        Аллараа дойду диэн – Сир.

Бу үс дойдуну тус туhунан таңаралар бас билэллэр. Бу дойдулартан күүстээхтэрэ Орто дойду, сири – халлааны ситимниир быhыытынан аа5ыллар эбит.
Олонхо – Cаха киhитэ киэн туттуохтаах баайа. Олонхо биhигитини үөрэтэр, харыстыыр ньымалаах.

Ол курдук биhиги эмиэ, эппиэт курдук олонхобутун үөрэтиэхтээхпит, харыстыахтаахпыт уонна үйэтитиэхтээхпит. Ону таhынан атын омуктарга кытта тириэрдиэхтээхпит.

